ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի ԹԻՎ 2335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Առաջարկվող կարգավորման բնույթը

Նախագծով առաջարկվում է 29.12.2005թ. թիվ 2335-Ն որոշման 6-րդ հավելվածի 4-րդ կետը, որով սահմանվում է օտարերկրյա պետություն գործուղվող դիվանագիտական ծառայողի և իր ընտանիքի անդամների գործուղման հետ կապված ծախսերի հատուցման կարգը՝ ուժը կորցրած ճանաչել:

Առաջարկվող փոփոխությունը պայմանավորված է «Հայաստանի Հանրապետության կառավարության 2014 թվականի հուլիսի 3-ի թիվ 738-Ն որոշման մեջ փոփոխություն և լրացում կատարելու մասին» որոշման նախագծով տրված նոր կարգավորմամբ, որով առաջարկվում է սահմանել գործուղվող դիվանագետի մեկնման ծախսերի փոխհատուցման նոր կարգավորում:

Նախագիծը լրամշակվել է՝ հիմք ընդունելով ՀՀ վարչապետի աշխատակազմում 2021 թվականի սեպտեմբերի 2-ին կայացած՝ ՀՀ ԱԳՆ 2022 թվականի պետական բյուջեի հայտով առկա խնդիրների մասին խորհրդակցության NՂԱ/01-2021 արձանագրությամբ տրված հանձնարարականները:

Միաժամանակ, ՀՀ ֆինանսների նախարարության N 01/8-2/18104-2021 գրությամբ տեղեկացրել է, որ հիմք ընդունելով ՀՀ վարչապետ Նիկոլ Փաշինյանի մոտ 2021 թվականի սեպտեմբերի 28-ին կայացած՝ ՀՀ 2022 թվականի պետական բյուջեի նախագծում ՀՀ ԱԳՆ չափաքանակների շրջանակների մասին խորհրդակցության NՎ/100-2021 արձանագրության 1-ին կետի հանձնարարականը, բավարարվել է ՀՀ արտաքին գործերի նախարարության 2022 թվականի լրամշակված բյուջետային հայտը և ՀՀ դեսպանությունների ու ներկայացուցչությունների պահպանման համար նախատեսված ծախսերն ավելացվել են հայտին համապատասխան, այդ թվում՝ օտարերկրյա պետությունում դիվանագետի ծառայության հետ կապված ծախսերի փոխհանուցման և դիվանագետի ուղեբեռի հետ կապված ծախսերի չափի ավելացման, կապիտալ ծախսերի իրականացման  ծախսերի մասով:

	Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արտաքին գործերի նախարարության կողմից:
	
	Կապը ռազմավարական փաստաթղթերի հետ	
Կապը ռազմավարական փաստաթղթերի հետ բացակայում է։

 «Հայաստանի Հանրապետության կառավարության 2005 թվականի դեկտեմբերի 29-ի թիվ 2335-Ն որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում:

